
RINGKASAN EKSEKUTIF 

LATAR BELAKANG LATIHAN INDUSTRI 

Latihan industri atau praktikum merupakan satu syarat wajib bagi semua pelajar 
Pengurusan Polisi Dan Sekitaran Sosial (POSESO) tahun 3 dalam memenuhi syarat 
pengijazahan Kolej Universiti Sains Dan Teknologi Malaysia (KUSTEM). Tujuan latihan 
industri diwajibkan kepada semua pelajar (POSESO) adalah untuk mendedahkan pelajar 
kepada alam pekerjaan yang sebenar di samping dapat meningk:atkan pengetahuan pelajar 
tentang teknologi-teknologi terkini dalam industri. 

Untuk menjalani latihan industri ini, setiap pelajar akan di tempatkan di sebuah 
organisasi awam atau swasta pergantung kepada pemilihan tempat yang di buat.Badan yang 
bertanggungjawab menyelaras organisasi/industri bagi pelajar menjalankan praktikum ialah 
urusetia latihan industri Fakulti Pengurusan Dan Ekonomi. Mereka akan menyelaras 
organisasi/industri yang sesuai dengan kursus pengkhususan pelajar untuk dijadikan tempat 
menjalani latihan ini. Selain daripada itu latihan industri ini juga membolehkan 
organisasi/industri menilai dengan lebih dekat lagi mengenai kebolehan dan kemarnpun 
semua pelajar Pengurusan Polisi Dan Sekitaran Sosial dan kemampuan Kolej Universiti Sains 
Dan Teknologi Malaysia (KUSTEM) menghasilkan graduan yang berkebolehan. 

Pelajar akan berperanan untuk membantu organisasi dalam pengurusan pentadbiran 
berteraskan teknologi dan mempelajari perkara-perkara baru di organisasi terbabit. Pihak 
organisasi disaran supaya memberi maklum balas mengenai pelajar tersebut agar segala 
kelemahan dan kekurangan akan dijadikan sebagai panduan kepada pelajar terbabit. Hasil 
daripada latihan industri membolehkan semua pelajar lebih bersedia dan lebih 
berketerampilan untuk memenuhi permintaan tenaga kerja di bidang pengurusan pentadbiran 
yang berada dipasaran sekarang. 

LATIHAN INDUSTRI DI ORGANISASI 

Saya telah menjalani latihan industri selama 12 minggu iaitu bermula dari 21 Mac 
2004 hingga 12 Jun 2004. Sepanjang tempoh itu, saya telah ditempatkan di sebuah jabatan 
kerajaan iaitu Pejabat Tanah Besut yang terletak di negeri Terengganu. Di pejabat ini saya 
telah seliaan oleh Encik Ab. Rasid bin Jusoh yang merupakan Penolong Pentadbir Tanah 1. 
Sepanjang menjalani latihan industri ini, saya telah didedahkan dengan persekitaran kerja 
yang sebenar, di mana saya telah diberikan tugas-tugas yang berkaitan dengan pentadbiran 
tanah. 

Selain daripada itu saya juga telah didedahkan bekerja secara kumpulan (team work) 
dalam menguruskan merekod sambungan lesen menduduki sementara tanah (LMS). Saya 

juga terlibat secara langsung dengan aktiviti tahunan Pejabat Tanah Besut iaitu Program 
Memunggut Hasil yang diadakan di Felda Tenang. Program ini disertai oleh lima orang. 

Dari awal lagi saya telah dipertanggungjawabkan untuk merekod dan menyusun lesen 
menduduki sementara tanah (LMS) yang boleh menolong staf dalam menguruskan proses 
permohonan tanah. 

Pengalaman dan pengetahuan yang diperolehi sepanjang menjalani fatihan industri ini 
memberi banyak menfaat kepada pelajar amnya dan saya sendiri khususnya. Sesungguhnya 
pengalaman yang saya perolehi ini tidak dimiliki oleh pelajar lain yang telah sama-sama 
menjalani latihan industri bersama saya. 

Mereka terdiri daripada pelajar Universiti Malaya (UM), Universiti Utara Malaysia 
(UUM) dan pelajar Politeknik Pahang (POLISHAH). Ini kerana mereka terlibat dalam 
pembinaan sistem dan kesetiausahaan. Pengalaman yang saya perolehi ini amat bermakna 
kepada saya. Sebelum ini, saya hanya memperolehi ilmu dan mempelajari subjek-subjek yang 
berkaitan secara teori sahaja tetapi dengan adanya latihan industri, ia membantu saya untuk 
memahami serta mempraktikkan ilmu yang telah dipelajari dengan lebih sempurna lagi. 

Diharapkan Kolej Universiti Sains Dan Teknologi Malaysia (KUSTEM) dapat 
mengeluarkan graduan-graduan yang lebih berkemampuan untuk memenuhi permintaan 
tenaga kerja dalam bi dang semua bidang kursus dalam Pengurusan Pentadbiran .. 

OBJEKTIF LATIHAN INDUSTRI 

Kolej Universiti Sains Dan Teknologi Malaysia (KUSTEM) telah menggalakkan 
setiap pelajar Sarjana Muda Pengurusan Polisi Dan Sekitaran Sosial (POSESO) yang berada 
di semester lima untuk menjalani latihan indusrti. Latihan ini di jalankan di mana organisasi 
sama ada yang telah di tetapkan atau pun yang di pilih oleh Fakulti itu sendiri. 

Latihan ini bertujuan untuk memberikan pendedaban kepada pelajar dalam 
mempraktikkan teori- teori yang telah di pelajari serta memahirkan diri dalam 
penggunaannya. Di antara objektif-objektif asas bagi latihan industri ini adalah seperti 
berikut: 

1. Pengalaman dan kemahiran asas profesional pekerjaan yang berkaitan dengan program
pengajian masing-masing.

2. Mengaplikasikan teori yang dipelajari dalam kuliah dengan realiti alam pekerjaan.
3. Menjalinkan dan mengekalkan hubungan dengan alan profesional dalam bidang

. . 

masmg-masmg.
4. Mamahami nilai etika profesional masing-masing.
5. Menunjukkan kebolehan dalam pekerjaan dan seterusnya mendapat peluang pekerjaan

apabila bergraduat nanti.

